PERUTUSAN SETIAUSAHA KERAJAAN TERENGGANU

Assalamualaikum warahmatullahi wabarakatuh dan salam sejahtera.

Dalam usaha Malaysia untuk mencapai Matlamat Pembangunan Mampan (Sustainable
Development Goal-SDGs) menjelang tahun 2030, pembangunan bandar pintar kini
merupakan satu mekanisma penting ke arah mencapai matlamat tersebut khususnya
bagi pembangunan pintar di Negeri Terengganu. Keupayaan pendekatan bandar pintar
(smart city) menyelesaikan cabaran perbandaran melalui kemajuan teknologi dan
penyelesaian pintar berasaskan ICT merupakan kunci kepada pencapaian matlamat
SDGs.

Usaha pihak Majlis Bandaraya Kuala Terengganu (MBKT) menyediakan dokumen Pelan
Tindakan Bandar Pintar Daerah Kuala Terengganu dan Daerah Kuala Nerus 2030
Bandaraya Warisan Pesisir Air ini merupakan satu aspirasi bersama ke arah menyokong
agenda perancangan dan pembangunan bandar pintar bagi merealisasikan hasrat
Malaysia menjadi sebuah negara pintar.

Pelan tindakan ini menggariskan
hala tuju perancangan dan
pembangunan bandar pintar
melalui dasar, strategik dan inisiatif
pelaksanaan yang berpaksikan
kepada perkhidmatan berasaskan
masyarakat sebagai  pengguna
(people centric smart city) bagi
mencapai keseimbangan sosial,
ekonomi dan alam sekitar melalui
sokongan penggunaan teknologi
dan penyelarasan pintar bagi
membantu sesebuah bandar
berfungsi dengan baik.

Tahniah dan syabas sekali lagi
kepada MBKT kerana berjaya
menyediakan Pelan Tindakan
Bandar Pintar Daerah  Kuala
Terengganu dan Daerah Kuala
Nerus 2030 Bandaraya Warisan
Pesisir Air dan diharap akan
menjadi penanda aras khususnya
kepada pihak berkuasa tempatan
lain.

Yang Berhomat Mulia Tengku Seri Bijaya Raja
Setiausaha Kerajaan Terengganu




PERUTUSAN DATUK BANDAR
MAJLIS BANDARAYA KUALA TERENGGANU

Assalamualaikum warahmatullahi wabarakatuh dan salam sejahtera.

Syukur ke hadrat Ilahi kerana dengan izin-nya, Majlis Bandaraya Kuala Terengganu
(MBKT) kini telah siap menyediakan Pelan Tindakan Bandar Pintar Daerah Kuala
Terengganu dan Daerah Kuala Nerus 2030 Bandaraya Warisan Pesisir Air dan telah
menerima komitmen yang sangat baik serta kerjasama yang bersepadu daripada
semua yang terlibat dalam penyediaan pelan tindakan ini. Pelan Tindakan ini
merangkumi kajian dan cadangan bagi kedua-dua daerah iaitu Daerah Kuala
Terengganu dan Daerah Kuala Nerus yang terletak di bawah pentadbiran MBKT.

MBKT ingin menzahirkan ucapan terima kasih kepada Ahli-Ahli Majlis, Unit Satelit
Bandar Pintar Zon Timur, Jabatan Perancangan Bandar dan Desa (PLANMalaysia),
agensi-agensi kerajaan, pemegang taruh, komuniti, para pemaju, perunding, pelabur
dan pemain industri yang terlibat secara langsung dan tidak langsung dalam
penyediaan Pelan Tindakan Bandar Pintar Bandaraya Warisan Pesisir Air Kuala
Terengganu 2030.

Pelan tindakan ini akan memperkenalkan
tujuh (7) komponen bandar pintar sebagai
teras utama dalam pembangunan masa
hadapan iaitu Smart Government, Smart
Economy, Smart People, Smart Living, Smart
Mobility, Smart Environment dan Smart
Digital Infrastructure.

Penyediaan pelan tindakan ini, perkongsian
maklumat serta data yang dikumpul oleh
pihak MBKT akan boleh diakses antara agensi
bagi mengukuhkan proses perancangan dan
pembangunan. Selain itu, penemuan
terhadap keberkesanan program untuk
masyarakat adalah penting bagi peningkatan
modal insan dalam memperkasakan komuniti
setempat. Pelan tindakan ini juga akan
memberi tumpuan dalam pelaksanaan
elemen pintar kepada projek pembangunan
infrastruktur dan kemudahan asas.

Akhir kata, syabas dan tahniah diucapkan
kepada seluruh warga kerja MBKT vyang
terlibat dalam penyediaan Pelan Tindakan
Bandar Pintar Daerah Kuala Terengganu dan
Daerah Kuala Nerus 2030 Bandaraya Warisan
Pesisir  Air, bertungkus lumus bagi
memastikan Bandaraya Kuala Terengganu ini Dato’ Haji Rosli bin Latif
dapat berkembang seiring dengan kemajuan Datuk Bandar
teknologi dalam masa yang sama kelestarian Majlis Bandaraya Kuala Terengganu
alam dapat dikekalkan.

